
Proposta da CIG-Ensino dunha Lei Galega de Educacion.



A CIG-Ensino lamenta que se perdese unha oportumdade de emendar os recortes e ataques ¢
na nova Lei educativa non se observan cambios esenciais que permitan mtu:r un fortalecem

Volvese ao punto de partlda das anteriores leis educativas do PSOE e tan so se eliminan algu

Unha revision dos
aspectos mais
salientabeis da
LOMLOE

ENSINO PUBLICO FRONTE AOS CONCERTOS
Na LOMLOE hai algunha mellora relativa ao papel
do ensino publico, mais limitase a eliminar os
retrocesos da LOMCE sen que se produza un avance
real e importante na defensa do ensino publico
como elemento central do sistema educativo.

Non se reduce o peso do réxime de concertos

no Estado, cun dos maiores indices de ensino
privado ou concertado de toda Europa. Como
aspecto positivo non se permite concertar os
centros que segregan alumnado por sexo mais

non se avanza na limitacién dos concertos de
ensinanzas non obrigatorias nin se abren vias para
reducir os mesmos. Unha Lei de Educacion que
quixese reforzar o ensino publico deberia fixar

o caracter subsidiario do réxime de concertos
como a via transitoria para a que teoricamente foi
concibido mentres a oferta plblica non é suficiente
e arbitrar un mecanismo para incorporar os centros
concertados a rede publica. Non se aproveitou

a LOMLOE para reducir a duracion minima dos
concertos a que habia antes da LOMCE (baixar de 6 a
4 anos).

MELLORAS NA OFERTA E CALIDADE DO ENSINO
PUBLICO

A CIG-Ensino presentou propostas na fase de
negociacion da LOMLOE que non foron tidas

en conta polo MEFP e que, ao noso entender,
configurarian unha Lei ben diferente:

+ Unha lei de financiamento que garantise o
desenvolvemento da LOMLOE, algo que nunca se
quixo facer coas anteriores leis ou modificacions
delas.

- Comedores e transporte publicos gratuitos.

+ Reforzo dos cadros de persoal para poder garantir
unha boa atencidn en zonas rurais e

desfavorecidas sen que o tamafio dos centros ou a
sUa matricula poida servir de escusa para que, por
exemplo, as consideracions sobre a escola rural
queden en papel mollado.

+ Reducidn das ratios en todas as etapas educativas
por lei, tamén na Formacion Profesional Basica
ou nas aulas que escolaricen alumando con NEAE,
non limitandose como fai o texto a que se “podera”
facer unha reducién de alumnado.

« Concibir a ESO como unha Unica etapa e non como
se mantén no texto, con 1-3° por un lado e 4° por
outro, mantendo o caracter propedéutico deste
altimo curso asi como a diferenciacidn entre as
duas modalidades de matematicas.

« Reforzar a formacién do profesorado nas TIC asi
como a dotacién de mais e mellores medios.

« Dotar con persoal administrativo todos os centros
para rebaixar a carga burocratica que soporta o
profesorado.

» Posta en valor das bibliotecas escolares

« Integracion das ensinanzas artisticas superiores
na universidade. Non chega coa proposta de
considerar Grao a titulacion.

« Papel central dos claustros e consellos escolares,
tamén na eleccidn das direccidns, algo que mellora
claramente no texto da LOMLOE mais que o fai,
como noutros temas, dun xeito insuficiente. Na
nova Lei, incldese finalmente un novo elemento
de control das direccions por parte da Inspeccion,
ao figurar dentro das funcions desta a avaliacion
da funcion directiva, cando esa funcion debe
corresponderlle 8 comunidade educativa do
centro e, nomeadamente, ao profesorado.

ENSINO LAICO

Defendemos un ensino laico no que a relixion
confesional non ten cabida dentro das aulas. Volver
a situacion pre-LOMCE non abonda. Francia ten

un lei de laicidade desde 1905. O concordato co
Vaticano é preconstitucional. Cada Lei Organica que
pasa por alto que a relixion debe limitarse ao ambito
persoal e ficar fora das escola é unha oportunidade
perdida.

UNHA LEI DE BASES QUE NON LIMITE AS
COMPETENCIAS EDUCATIVAS DE GALIZA



nte que necesita mellorar

10 ensino publico perpetrados pola dereita na iltima década. Malia o ruido medidtico,
ento do ensino publico e garantir a diversidade lingiiistica e cultural do Estado espaiiol.
Ins dos aspectos mais lesivos da LOMCE do goberno do PP.

Defendemos reforzar o ambito competencial das
CC.AA. Propuxemos a incorporacion na estrutura
basica da Lei de conceptos como a “asuncion

da configuracion plurinacional, pluricultural e
plurilingliistica” ou que as funcidns de direccions,
claustros ou consellos escolares sexan competencia
das CC.AA. Ainda que hai algunhas melloras desde o
punto de vista da participacion das administraciéns
educativas (como a Xunta) a LOMLOE non incide
nunha vision realmente descentralizadora e non
supdn unha alteracidn substancial do marco actual.

UNHA LEI QUE NON CAMBIA AO RESPECTO DA
PRESENZA E USO DO GALEGO NA EDUCACION

A polémica alimentada pola dereita, mais ou

menos extrema, sobre a lingua vehicular s6 se

pode entender como unha campafia que parte da
mentira para enrocarse en posicions reaccionarias
sobre as que construir un discurso ideoldxico que s6
entende un estado centralista e negador do caracter
plurinacional.

As declaracions de Feij6o neste sentido son
perfectamente claras: non hai nada na LOMLOE que
vaia provocar un cambio na politica lingtistica do
PP en Galiza, porque volver a redaccion anterior

a LOMCE (que lembremos que foi a unica lei

que incluia o caracter de lingua vehicular para o
castelan) non supdn ningunha novidade para un
goberno, o de Feij6o, que en 2010 e coa LOE en
vigor, perpetrou a maior agresion contra o noso
idioma no ensino coa publicacion do decreto de
plurilingiiismo e a prohibicién de uso do galego en
diferentes materias cientifico-técnicas.

Por tanto, as recentes declaracions do presidente da
Xunta e do conselleiro de Educacion, enmarcadas
nunha campaia partidaria e reaccionaria contra o
noso idioma, propia do “trumpismo” mais basico,
sitian o noso idioma ante a evidencia de que o
goberno que deberia promocionalo, no sentido
que moitas organizacions demandamos e o propio
Consello de Europa vén de lle indicar, pretende
seguir coa mesma politica de debilitamento e
relegacion que xa nos levou aos peores indices de
uso entre crianzas e mocidade.

A MELLORA DAS CONDICIONS DE TRABALLO DO

PROFESORADO, AUSENTES DA NOVA LEI

Existe xa experiencia abonda despois de tantas leis

organicas para saber que houbo nos seus textos

consideracions de mellora das condiciéns nas que

o persoal docente debe desempefiar a funcién

docente que finalmente quedaron en papel mollado.

Coa LOMLOE, ben por ausencia de propostas

longamente demandadas polo profesorado e non

incorporadas, ou ben pola falta de concrecién e

obriga para as administracions dalgunhas das que

aparecen, pasara o mesmo. Estas foron as demandas
da CIG-Ensino que non se tiveron en conta:

+ Hai aspectos na nova lei, como a maior
importancia dos equipos docentes, que quedan
en papel mollado se non se estabelece un novo
marco das condicidns de traballo do profesorado,
reducindo os horarios lectivos e ampliando
e reforzando a coordinacion didactica e a
capacidade de traballar en equipo.

« Non se pode mellorar a atencion a escola rural
(tanto en infantil e primaria como en secundaria)
se non existe un compromiso para reforzar os
cadros de persoal, xa que sen mais profesorado
non se podera manter a mesma oferta educativa
que no ambito urbano.

« Aatencion a diversidade, que tamén figura
teoricamente reforzada no texto da Lei, sé se
pode garantir cun incremento de profesorado
especialista e cun reforzo da accion titorial que
non aparecen por ningures.

+ Obriga de fixar un cadro de enfermidades
profesionais.

« Regular a exencion de docencia e disposicion
para outras funcions nos centros por motivos
de saude. No texto da LOMLOE colouse ao final un
sistema para regular que non se imparta docencia
vinculado ao réxime disciplinario e sancionador
por falta de rendemento, mais nada se di para
casos de enfermidade.

« A aprobacion dun proceso extraordinario
de acceso por via diferenciada (entre prazas
estruturais ocupadas por persoal temporal nun
claro exemplo de fraude na contratacion e as
prazas de reposicion de efectivos) para dar saida
as altas taxas de temporalidade e ao abuso desta
que a xustiza europea cuestiona.

- Dereito de todo o profesorado a xubilacion
anticipada, tamén de quen accedeu despois
de xaneiro de 2011 e que esta nunha situacion
peor que o profesorado de clases pasivas, cuxas
condicidns non s6 se deben manter sendn
estender a todo o profesorado.

« Mellorar a formacion do profesorado,
preferentemente dentro do horario lectivo e co
dereito a unha licenza anual ao longo da carreira
profesional. Incluir a necesidade de formacién
na realidade histoérica, lingliistica e cultural das
realidades nacionais (fundamental nun sistema no
que o profesorado é un corpo estatal).

A INTEGRACION DO PROFESORADO TECNICO DE
FP NO CORPO DE PES

Un capitulo aparte merece a emenda introducida na
fase de debate parlamentario pola que se declara

a extinguir o corpo de PTFP ao se integrar este no
corpo de PES. A CIG-Ensino comparte as demandas
de todo o profesorado técnico por conseguir a
equiparacion total co profesorado do corpo de
PES, na lifia da demanda histdrica do sindicato

de acadar un corpo unico de docentes. Porén,
consideramos totalmente errado o procedemento
de incorporacion do texto definitivo na Lei, que non
contou en ninglin momento co minimo contraste
nin negociacion coas organizacions sindicais, cando
menos de xeito publico, oficial e que & CIG-Ensino
[le conste. Con independencia de que existen
suficientes razéns para que unha medida destas
caracteristicas se aplicase tamén ao corpo de
mestres, 0 que xa non resiste ningunha xustificacion
é que se deixe fora aos mestres de taller de artes
plasticas (un corpo idéntico ao de PTFP para as
escolas de artes e desefio) e, sobre todo, que se
estabelezan unhas regras
de xogo que van excluir

a unha parte importante
do actual profesorado
do corpo de PTFP, que se
vera abocado a formar
parte dun colectivo a
extinguir, no caso de
quen é funcionariado

de carreira, e cun futuro
totalmente incerto no
caso de quen é interino/a.
A CIG-Ensino defendera
no debate da normativa
de desenvolvemento da
LOMLOE que ninguén

do extinto corpo de
PTFP quede fora, tanto

se é funcionariado de

A CIG-Ensino

carreira como interino/a. defenderd que
ninguén quede

A REMOCION DO POSTO atrds no proceso de

DE TRABALLO PORUNHA - |77 7077 7T

“NOTABEL FALTA DE de PTFP no de PES

RENDEMENTO”

A LOMLOE deixa a porta aberta a que o profesorado
“cunha notabel falta de rendemento” sexa
removido do seu posto de traballo e tefia que
realizar outras tarefas que non requiran atencion
directa co alumnado. En concreto, a norma establece
que “a remocion sera consecuencia dun expediente
contraditorio que finalice cunha avaliacion negativa
realizada pola inspeccién educativa”. Desde a CIG-
Ensino consideramos que esta cuestion deberia
estar fora dunha Lei Organica e ser negociada coas
organizacions sindicais no desenvolvemento do
agardado Estatuto Docente. Hai motivos que poden
implicar unha falta de rendemento vinculados
mesmo ao estado de salide do persoal docente
que, baixo ninglin concepto, se deberian solventar
mediante un expediente disciplinario.

En todo caso, a CIG-Ensino entende que a norma
non podera ser aplicada sen un desenvolvemento
lexislativo posterior e serd nese momento cando
formule, tanto a nivel estatal como a nivel galego, as
sUas propostas para evitar que se poidan producir
abusos por parte da administracion educativa,
asi como para que se dea cobertura a situacions
asimiladas ao sindrome de “burnout” ou de
deterioro da saude que non vexan recofiecidas

por parte do INSS a declaracion de incapacidade
permanente.




Todo o que necesitas saber da

LOMLOE

Como aconteceu coa LOMCE no seu dia, a LOMLOE é unha modificacion da LOE. Como xa temos dito, é sobre
todo unha volta a esa lei, con algins elementos novos e con outros da LOMCE que se manteiien.

O texto da nova lei esta inzado
de declaracidns de intencidns,
moitas delas compartidas pola
CIG-Ensino, mais que poden
quedar sé niso.

Asi, atopamos referencias a
igualdade de xénero, a un
enfoque transversal para

qgue todo o alumnado tefa
garantias de éxito, a atencién ao
desenvolvemento ambiental
sostibel ou a atencién especial
das administracions publicas a
escola no medio rural. Tamén
atopamos mencions a cuestions
basicas como o desenvolvemento
das competencias dixitais

do alumnado e profesorado,
facendo fincapé na fenda dixital,
a educacion inclusiva, tendo

en conta as persoas de maior
vulnerabilidade; politicas de
compensacion para evitar
desigualdades por factores
sociais, econémicos, culturais,
xeograficos, étnicos ou doutra
indole ou a necesidade de artellar
protocolos de prevencion e

de actuacion ante todo tipo

de violencias e acosos ou a
posibilidade de reducir ratios:
en contornas desfavorecidas
durante a primaria e no caso de
escolarizacion de alumnado con
NEAE.

Ten tamén relevancia no texto
un maior protagonismo do
papel das administracions
autonomicas no
desenvolvemento das politicas
educativas, mesmo coa
ampliacién na competencia da
Xunta no relativo aos contidos
basicos das ensinanzas minimas.

LOMLOE

A administracion estatal e galega establecerian 0 50% dos curriculos
respectivamente en cada etapa educativa

Mais a experiencia despois de tantas Leis é que o papel terma de todo

e que moitas declaracidons quedaron s6 niso. No caso dos curriculos
sabemos xa por experiencia que a desproporcién dos mesmos levou a
que a Xunta se limitase a un simple verniz, facendo gala dun abandono e
desinterese por exercer as sias competencias.

Principais
cambios
introducidos
pola LOMLOE
na LOE

EDUCACION INFANTIL

- Elabdrase un plan para
8 anos para estender o
primeiro ciclo dandolle un
caracter educativo, publico
e que tera extension da S
gratuidade, facendo un labor compensatorlo

« Regulanse os requisitos minimos para impartir
este primeiro ciclo.

- Etapa educativa de 0 a 6 anos con caracter
voluntario.

« Contribuira ao desenvolvemento fisico, afectivo,
social, cognitivo e artistico do alumnado.

« Remarcase a cooperacion entre familias e centros
educativos.

- Servira para compensar os efectos das
desigualdades, asi como para a deteccidn precoz e
atencion tempera de NEAE.

- Necesaria continuidade e coordinacién entre esa
etapa e a educacién primaria.

+ Incremento progresivo da oferta de prazas
publicas no primeiro ciclo.

EDUCACION PRIMARIA

« Maior autonomia aos centros para flexibilizar
a organizacion e promover alternativas
metodoldxicas.

+ Recupéranse os tres ciclos anteriormente
existentes, reordénanse as areas, que estaran
orientadas ao desenvolvemento das competencias
do alumnado e poderan organizarse en ambitos.

+ Adicarase un tempo do horario lectivo a proxectos
significativos para o alumnado.

« Garantirase nesta etapa a inclusion educativa e
a atencion personalizada, asi como o reforzo tan
pronto como se detecten dificultades.

. Contidos transversais a traballar en todas as areas
da educacién primaria: comprension lectora, a
expresion oral e escrita, a creacion artistica, a
comunicacién audiovisual, a competencia dixital,
o fomento da creatividade e do espirito cientifico e
o emprendemento.

« Obrigatorio traballar nesta etapa a educacion para
0 consumo responsabel e o desenvolvemento
sostibel, a educacién para a saude, incluida a
afectivo-sexual. Asi mesmo, porase especial
atencion na educacion emocional e en valores,
entre os que se inclie a igualdade entre homes
e mulleres, potenciandose a aprendizaxe
significativa.

Areas da etapa:

1.- Coflecemento do medio natural, social e cultural
(que se podera desdobrar en Ciencias da
Natureza e Ciencias Sociais), Educacion Artistica
(que se podera desdobrar en Educacion Plastica
e Visual por unha parte e Musica e Danza por
outra), Educacion Fisica, Lingua Castela, Lingua
Galega, Lingua estranxeira, Matematicas.

2.- Engadese no terceiro ciclo unha édrea de
Educacion en Valores civicos e éticos.

3.- Poderase engadir tamén unha segunda lingua
estranxeira, outra lingua cooficial ou unha
materia de caracter transversal.



Avaliacion

M Cando o equipo docente considere que un
alumno ou alumna non alcanzou as competencias
previstas podera permanecer un ano mais no ultimo
curso deste ciclo, sendo unha medida excepcional
que sé se podera adoptar unha vez durante a
educacion primaria e que debera ir acompariada
dun plan especifico e personalizado de apoio para a
adquisicion das competencias non alcanzadas.

M Farase informe de cada alumno e alumna ao fin
da etapa para lograr unha transicion con garantias a
etapa de educacion secundaria.

™ Avaliacién de diagnéstico en cuarto curso, e
de competencias ao rematar o ciclo, de caracter
bianual e para informacién do alumnado e as
familias, non para estabelecer tipos de centros.

M Novidade desta lei: “Nesta etapa porase especial
énfase na atencion individualizada ao alumnado,
na realizacion de diagndsticos precoces e no
estabelecemento de mecanismos de apoio e reforzo
para evitar a repeticion escolar, particularmente

en contornas socialmente desfavorecidas. En

ditas contornas as administracions procederan

a un axuste das rateos alumnado/unidade

como elemento favorecedor destas estratexias
pedagoxicas.

™ As administracidons educativas dotaran os centros
publicos e privados concertados dos recursos
humanos e materiais necesarios para compensar

a situacion do alumnado que tefia especiais
dificultades para alcanzar os obxectivos educativos
debido as stas condicidns sociais.

EDUCACION SECUNDARIA OBRIGATORIA

Organizacion da ESO

« Suprimese a referencia expresa aos ciclos ainda
que se mantén a diferenza na organizacién de 1°a
3° por un lado e 4° por outro.

+ Desaparece a diferenza entre Matematicas
académicas e aplicadas de 3° ESO.

« A proposta é unha volta a LOE, diferenciando
materias obrigatorias e optativas. Non se detallan
aspectos como o reparto por curso de Bioloxia e
Xeoloxia ou Fisica e Quimica nos tres primeiros
cursos, nin o das materias do ambito artistico, que
ten que haber unha en cada un dos tres primeiros
cursos tamén. Todo queda pendente da lexislacion
de desenvolvemento (reais decretos).

« A materia de Tecnoloxia pasa a chamarse
“Tecnoloxia e Dixitalizacion”,

« As materias que o alumnado debera cursar entre
primeiro e terceiro son: Bioloxia e Xeoloxia,
Educacidn fisica, Educacion plastica, visual e
audiovisual, Fisica e Quimica, Xeografia e Historia,
Lingua Castela e Literatura, Lingua Galega e
Literatura, Lingua Estranxeira, Matematicas,
Musica e Tecnoloxia e Dixitalizacion.

« Dentro das materias optativas dos tres primeiros
cursos deberan ofertarse “Cultura Clasica”,
“Segunda lingua estranxeira” e “Materia para o
desenvolvemento da competencia dixital”.

+ Nun dos cursos da ESO estudarase a materia de
Educacidn en Valores civicos e éticos (regulacion
similar & anterior Educacion para a Cidadania,
antes entre 1° e 3° e agora entre 1° e 4°).

« En1°da ESO s6 podera haber unha materia mais
que en 6° de EP (na LOE eran 2 e na LOMCE non se
citaba).

« Na practica a propia organizacion de 4° vai
permitir que se mantefia como un curso dirixido
ao Bacharelato ou FP.

- Todo o alumnado debera cursar Educacion
Fisica, Xeografia e Historia, Lingua Castela e
Literatura, Lingua galega e Literatura, Lingua
Estranxeira e Matemaéticas, onde se mantefien as
ddas opcidns.

- As tres materias a maiores das obrigatorias que o
alumnado debera cursar poderan presentarse en
agrupacions, cun claro enfoque a orientalos cara
as distintas modalidades de bacharelato ou a FP.
- Poderan cursar unha ou mais materias optativas
que teran que ter continuidade coas dos cursos
anteriores.

+ Adicarase un tempo do horario lectivo a proxectos
significativos para o alumnado.

Programas de Diversificacion Curricular
« Vélvese denominar Programa de Diversificacion
Curricular, e de novo en 3° e 4°.

« Ao finalizar 2° da ESO, quen non estea en
condiciéns de promocionar a 3° podera unirse ao
PDC, unha vez escoitado o alumno e a familia, e
tras a avaliacion.

+ Non especifica como requisito repetir unha vez (o
que si figuraba no anteproxecto de 2018).

« Poderan acceder ao Bacharelato todos os
graduados na ESO, titulados en FP, artes plasticas
e desefio, ou en ensinanzas deportivas.

+ O goberno fixara, previa consulta coas CCAA, as
condicidns para realizar o Bacharelato en tres
anos.

+ As catro modalidades do bacharelato son:
0Ciencias e Tecnoloxia OHumanidades e CCSS
OArtes 0 Xeral (novo)

Vélvese & denominacion de materias comuns, de
modalidade ou optativas. O Goberno estabelecera
as estruturas das modalidades, as materias
especificas de cada modalidade e o nimero de
materias que se deben cursar.

Cando a oferta de materias nun centro

quede limitada por razdéns organizativas, as
Administracidns poden facilitar que o alumnado
curse algunha materia noutros centros mediante a
modalidade de educacion a distancia.

Materias comuns: Educacion fisica, Filosofia,
Historia da Filosofia, Historia de Espafia, Lingua
Casteld e Literatura, Lingua Galega e Literatura,
Lingua Estranxeira.

Corresponde as administracions a ordenacion
das materias optativas, mais os centros poderan
facer propostas doutras optativas que requiriran
a aprobacion previa da Administracion educativa
correspondente.




PROBAS DE ACCESO A UNIVERSIDADE

« Na exposicion de motivos indicase que a PAU sera das materias de segundo de bacharelato. Non se indica no
articulado, polo que habera que agardar ao desenvolvemeto normativo.

FORMACION PROFESIONAL

« Considéranse como parte do curriculo da
formacion profesional os resultados de
aprendizaxe. O goberno xunto coas comunidades
auténomas fixara os resultados de aprendizaxe
correspondentes as ensinanzas minimas.

« O curriculo das ensinanzas de FP incluird unha
fase de practicas, e estaran exentos quen acrediten
unha experiencia laboral que se corresponda cos
estudos profesionais cursados.

« 0 alumnado podera cursar un ciclo formativo, con
caracter xeral, durante un tempo maximo que non
supere o dobre dos cursos asignados ao ciclo.

+ As Administracions poderan organizar ofertas
especificas de ciclos formativos de grao basico
para alumnado con NEAE, destinados a aqueles

casos nos que non sexa posibel a inclusion en
ofertas ordinarias, podendo escolarizarse até os 21
anos

Ciclos formativos de Grao Basico

« E requisito ter cumpridos os 15 anos (ou cumprilos
durante o ano natural) e ter cursado 3° ESO.
Excepcionalmente ter cursado 2° ESO e previa
proposta do equipo docente a familia.

« Dirixidos ao alumnado cando o perfil académico
e vocacional asi o aconsellen. Velarase para
evitar a segregacion do alumnado por razéns
socioeconomicas ou doutra natureza.

« Organizado en ambitos:

1.- Ambito de comunicacién e ciencias sociais
2.- Ambito das ciencias aplicadas.

3.- Ambito profesional (novo).

9// ENSINO @



« Poderanse incluir outras ensinanzas que
contriblian ao desenvolvemento das competencias
como a de fomentar o desenvolvemento de
habilidades sociais e emocionais, traballo en
equipo...

+ As administracions educativas promoveran
a cooperacion e a participacion de axentes
sociais da contorna, doutras institucions e
entidades, especialmente as corporacions locais,
asociacions profesionais, non gobernamentais e
outras entidades empresariais e sindicais para o
desenvolvemento destes programas.

« Quen acade o titulo de Grao Basico acadard tamén
o titulo da ESO. O alumnado que non o supere
podera obter un certificado das competencias
adquiridas.

Ciclos formativos de Grao Medio

« Poden cursalos quen posua o titulo de ESO, tefian
superado un curso preparatorio especifico para o
acceso a ciclos de Grao Medio ou unha proba de
acceso ou estean en posesion do titulo de Técnico
Basico.

Ciclos formativos de Grao Superior

« Poden cursalos quen posuan o titulo de
Bacharelato, ou o titulo de Grao Medio. Quen non
posuan o titulo poden facer unha proba de acceso,
ou ter superado un curso de formacion especifico
para o acceso aos ciclos de Grao Superior. Tamén
quen estean en posesion do titulo de Técnico
Superior ou Grao universitario.

Cursos de especializacion

+ Poderan estar eximidos dunha porcentaxe horaria
concreta fixada nos curriculos como o resto da
FP e poderase estabelecer a sta oferta cunha
duracion a partir de horas previstas no curriculo
basico de cada un de eles.

+ Poderan acceder quen estean en posesion
dun titulo de Técnico Superior ou cumpran os
requisitos para cada curso de especializacion que
asi se determinen.

FP Dual
« O goberno, xunto coas CCAA, regulara as

condicidns e requisitos basicos para o
desenvolvemento da FP dual.

ENSINANZAS ARTiSTICAS

0 alumnado que finalice as ensinanzas
profesionais de musica ou danza obtera o titulo de
Bacharelato na modalidade de Artes superando as
materias comuns.

Poderan acceder ao grao superior de artes
plasticas e desefio quen tefian o titulo de
bacharelato ou o de técnico ou técnica de FP, e
superen unha proba. Tamén quen posuan o titulo
de técnico ou técnica de artes plasticas e desefio.

0 alumnado que finalice as ensinanzas
profesionais de grao medio de Artes Plasticas
e Desefio obterd o titulo de Bacharelato na
modalidade de Artes superando as materias
comdns.

O Titulo de Grao de Ensinanzas Artisticas
Superiores tera equivalencia de Grao universitario

a todos os efectos.

ENSINANZAS DE IDIOMAS

« Non se modifica nada.

ENSINANZAS DEPORTIVAS

« Non se modifica nada importante.

ENSINANZAS DE ADULTOS

« Poderan cursar ensinanzas de adultos quen

cumpra 18 anos no ano que comeza o Curso,
maiores de 16 que tefian un contrato laboral ou
deportistas de alto rendemento que non poidan ir
aos centros educativos en réxime ordinario.

Engadese que tamén poderan cursalas os maiores
de 16 anos nos que concorran circunstancias

que lles impidan acudir aos centros educativos
ordinarios e estean debidamente acreditadas e
reguladas e a quen non estivesen escolarizados no
sistema educativo espaiol.

ALUMNADO CON NEAE

- As administracions educativas dotaran a este

alumnado dos apoios necesarios en todo
momento ao longo de toda a sta escolarizacion.

- Para atender adecuadamente ao alumnado con

NEAE, a rateo podera ser inferior a establecida con
caracter xeral.



Garantirase o réxime de escolarizacién mais
inclusivo.

Este alumnado podera contar cun curso
adicional durante a ensinanza basica.

Poderase incorporar a linguaxe de signos
para unha mellor inclusién educativa.

Reservarase praza a este alumnado nas
ensinanzas de formacion profesional.

Plan a 10 anos para que os centros ordinarios
conten cos recursos necesarios para atender
ao alumnado con discapacidade.

Os centros de educacion especial
escolarizaran alumnado que requira atencion
moi especializada e seran centros de
referencia dos centros ordinarios nos outros
casos.

As administraciéns educativas poderan
colaborar con institucions, asociacions,
entidades publicas ou privadas (aqui
desaparece o de “sen animo de lucro”) para
facilitar a escolarizacién e previr o abandono |
escolar.

ADMISION DE ALUMNADO

- Evitarase a segregacion do alumnado por motivos
socioeconémicos na admision nos diversos
centros publicos ou concertados.

« Equilibrada distribucién de alumnado NEAE
entre todos os centros educativos, garantindo os
recursos persoais e econdémicos necesarios.

« Criterios de prioridade: irmans matriculados no
centro, proximidade do domicilio ou lugar de
traballo das persoas proxenitoras e renda per
capita.

- Terase en conta tamén que as persoas proxenitoras
traballen no centro, condicion de familia
numerosa, alumnado nacido en parto multiple,
familia monoparental, situacion de acollemento,
concorrencia de discapacidade, vitima de violencia
de xénero ou terrorismo.

+ Reserva de prazas para alumnado NEAE. Dita
reserva pode manterse até o inicio de curso.

+ Incremento do 10% de prazas para atender

necesidades inmediatas de escolarizacion.

Eliminase a posibilidade de reservar un 20% da
puntuacion para criterios especificos en centros
de especializacién curricular nas ensinanzas
postobrigatorias.

Dise expresamente que non se poden modificar
os criterios de admision en casos de centros
plurilinglies, de especializacion curricular...

Eliminase a declaracion de que non constitie
discriminacion a segregacion por sexo.

Nas garantias de gratuidade non se inclie como
excepcion as actividades complementarias,
indicando que estas deben realizarse sen que
supofian discriminacion por motivos econémicos.

Na programacion da rede de centros as
administracions programaran a oferta educati-

va de modo que garantan a existencia de prazas
publicas suficientes (na LOMCE non especificaba
que foran publicas). E deberan promover un
incremento progresivo de postos escolares na rede
de centros de titularidade publica.

PROFESORADO

Para impartir ensinanzas de formacion profesional
esixiranse 0os mesmos requisitos de titulacion

e formacion que para o profesorado de ESO e
Bacharelato (Grao universitario ou equivalente

e formacion pedagoxica, sen prexuizo de
habilitacions doutras titulacions a efectos de
docencia).

Poderase atribuir docencia na FP como
profesorado especialista a quen estea en
posesion da titulacion de Técnico/a, Técnico/a
Superior, Técnico/a Especialista ou Técnico/a
auxiliar da formacion profesional. O goberno
regulara as condicions de acceso e o desempefio
das funcidns docentes do profesorado especialista
que prestara servizos en réxime de contratacion
laboral. Tamén se podera atribuir docencia no
ambito da formacion profesional a profesionais
do sector produtivo asociado ao titulo ou curso
correspondente.

O Ministerio de Educacion e FP determinara
regulamentariamente os requisitos especificos
e condiciéns para o desempefio de actividades
docentes do profesorado especialista.

Integraranse no corpo de profesorado de ensino
secundario as especialidades de formacidn
profesional incluidas no corpo a extinguir de PTFP,
mantendo a atribucién docente recofiecida pola
normativa vixente.

O Goberno, de acordo coas administracions
educativas, estabelecera o procedemento para o
ingreso no corpo de PES, asi como para o acceso
ao mesmo do PTFP que estivese en posesion na
data de entrada en vigor desta Lei Organica da
titulacion de Grao universitario, ou equivalente a
efectos de acceso a funcidn publica nas condicions
que se determinen.

O funcionariado de carreira do corpo de PTFP que,
por non reunir os requisitos de titulacion esixidos
na data de entrada en vigor da Lei, non poida
acceder ao corpo de PES, permanecera no corpo a

extinguir de PTFP. Este profesorado mantera a sua
especialidade e a atribucion docente recofiecida
pola normativa vixente.

O Ministerio e as administracions educativas
garantiran a oferta de formacion pedagoxica e
didactica, de xeito que quede asegurado que o
sistema educativo dispdn de suficientes profe-
sionais en todas as ensinanzas e especialidades.

O funcionariado docente que mostre unha
manifesta falta de condicions para ocupar un posto
docente ou unha notoria falta de rendemento que
non comporte inhibicidon, podera ser removido

do seu posto de traballo e realizar outras tarefas
que non requiran atencion directa co alumnado.

A remocion sera consecuencia dun expediente
contraditorio que finalice cunha avaliacion
negativa realizada pola inspeccion educativa.

Nas normas de convivencia engadese un punto
no que se fai referencia a ter, en todos os centros,
afigura de coordinador ou coordinadora de
benestar e proteccion.

« No prazo dun ano ten que haber unha proposta

normativa para acceso a funcion publica docente.
CONCERTOS EDUCATIVOS

Os centros publicos ou privados concertados

non poderan percibir cantidades das familias por
recibir as ensinanzas de caracter gratuito, nin
impofier as familias a obriga de facer achegas.

Especificase que os concellos s6 colaboraran coa
dotacion de solo publico para crear novos centros
publicos.

Os centros sostidos con fondos publicos non
segregaran por xénero.

O financiamento dos centros concertados farase
tendo en conta o estudo da Conferencia Sectorial,
con presenza das organizacions sindicais mais
representativas no ambito do ensino concertado e
as organizacions empresariais.



ORGANOS DE GOBERNO DOS CENTROS

Maior importancia aos Consellos Escolares, onde
se debera promover a presenza equilibrada de
homes e mulleres.

Nas funcidns dos Consellos Escolares engadese
aprobar e decidir, onde antes sé pofiia avaliar e
informar.

O Consello Escolar aprobara o Proxecto de
orzamentos do centro.

Estabelécese que o Proxecto educativo do centro
incluird un Plan de Mellora que debera revisarse
periodicamente.

Apdstase por un modelo de direccion profesional.

O curso de formacién da funcion directiva déixase
como un requisito que poderan ou non pedir

as Administracions educativas. Pero se non o
piden, unha vez que sexan elixidos ou elixidas no
procedemento, deberan realizalo antes do seu
nomeamento.

Tamén estabelece que as Administracions poderan
pedir aos directores e directoras médulos de
actualizacion no desempefio da funcion directiva.

Continda a ser requisito os 5 anos como
funcionariado de carreira exercendo funcions
docentes nalgunha das ensinanzas das que ofrece
0 centro ao que se opta.

Exclie as direccions dos CIFP no relativo ao
procedemento de seleccidn de direccidns que
seguiran sendo nomeados por libre designacion.

Maior porcentaxe de membros do centro
educativo (polo menos un terzo de profesorado e
un terzo doutros membros do consello escolar) na
comision de eleccion de directores e directoras.

A direccion podera renovarse por periodos de igual
duracion (catro anos), previa avaliacidn positiva

e ouvido o Consello Escolar. Aparece como nova
funcidn da Inspeccidn educativa a avaliacion da
funcion directiva.

Se non hai candidaturas, nomearase directora ou
director por un maximo de catro anos.

Desaparece a potestade que se lle daba na LOMCE
a direccion dos centros para adaptar o centro a
excelencia educativa e condicionar a seleccién de
profesorado.

AVALIACION DO SISTEMA EDUCATIVO

- Avaliacion de competencias adquiridas que sera

mostral e plurianual, en 6° de primaria e 4° da ESO.

« Avaliacions de diagndstico en 4° de primaria e 2°
da ESO.

+ Os resultados destas avaliacions non serviran para
fixar unha categoria dos centros.

» Avaliacion da funcion directiva por parte da
inspeccion educativa.

PLANS DE CONTINXENCIA PARA SITUACIONS
DE EMERXENCIA

+ Regulado polo Goberno pero definido polas
administracions puUblicas, para garantir o dereito 4
educacioén en calquera circunstancia.

LINGUA

« Impulsara a adopcién por parte dos centros das
medidas necesarias para compensar as carencias
que puidesen existir.

RELIXION

« Arelixion segue presente nos centros como
materia de oferta obrigatoria e de aceptacion
voluntaria. Ao non figurar como unha das areas ou

materias propias das diferentes etapas educativas

non conta para o expediente académico (como
acontecia antes da LOMCE).

@ENSINO /714

« Poderase estabelecer a ensinanza non confesional
de cultura das relixions no marco de regulacion
das ensinanzas de primaria e ESO.

- Desaparece a referencia a que o control do
curriculo e dos libros de texto de relixion recaera
nas autoridades relixiosas.

CORPO DE INSPECCION

+ Nas atribucidns da inspeccion inclle participar nos
érganos colexiados ou de coordinacion docente
dos centros.

+ O acceso segue sendo por concurso oposicion,
cun incremento de 5 a 8 os anos do requisito de
antigiiidade minima para acceder a este corpo.

1.- Fase de concurso: méritos profesionais docentes,
na direccién ou no corpo de catedras.

2.- Fase de oposicion: valoracion da capacidade
de liderado pedagdxico e avaliacion das
competencias propias da funcién inspectora.

« Podera reservarse un terzo das prazas ofertadas
para concurso sé de méritos para quen tefia tres
mandatos de direccion con avaliacion positiva.

CALENDARIO ESCOLAR

. Mantense o control do Goberno sobre o minimo de
dias lectivos, 175.




A CIG-Ensino aposta por unha Lei Galega de

Educacion

A CIG-Ensino non renuncia a contar cunha Lei que
asegure o dereito 4 educacidn publica de todas as
galegas e galegos de 0 a 18 anos apegada 4 nosa
realidade social, cultural, econdmica e lingtiistica.
Unha Lei Galega de Educacion para a que é
necesario promover a eliminacién dos concertos en
todos os niveis educativos, empezando polos que
segregan o alumnado por razéns de xénero, como
por fin recolle a LOMLOE.

Unha normativa propia de Educacion debe
sustentarse na defensa do ensino publico como
garante de igualdade de oportunidades, un

ensino laico, coeducativo e democratico. No seu
articulado deberia blindarse a baixada de rateos

de alumnado por aula, a mellor das garantias da
calidade educativa e que foi totalmente obviada na
LOMLOE. Debe fixarse ademais como rateo maxima
no primeiro ciclo de educacion infantil 6 alumnos/as
naidadedeOalanos,10 naidadedelanoel2en?2
anos. En primaria e no segundo ciclo de educacion
infantil o maximo de alumnado por aula sera de 15.
Na educacion secundaria obrigatoria, bacharelato,
formacion profesional e escolas oficiais de idiomas,
a ratio maxima estabelecerase en 20. Unhas rateos
gue necesariamente tefien que verse reducidas
naqueles grupos que escolaricen alumnado con
necesidades especificas de apoio educativo e nas
que se contabilice o alumnado repetidor para a
conformacién dos grupos.

0 7% do PIB galego para educacion

A aposta por un modelo mais social e igualitario,
que combata o fracaso escolar e o abandono
temperan, garanta a atencion a diversidade e unha
educacion o mais individualizada posibel s6 se
pode acadar fixando unha asignacién anual do

7% do PIB galego a educacion. Deste xeito poderia
cubrirse a demanda existente de 0 a 3 anos e nas
ensinanzas de formacion profesional para promover
as nosas potencialidades produtivas e atender as
necesidades do tecido econdémico galego.

Recoiiecemento do labor docente

Despois de anos de recortes nos servizos publicos
e de desprestixio da profesion docente, auspiciado
as mais das veces polas propias administracions,
cémpre devolverlle o recofiecemento social

ao traballo do profesorado que se demostrou
esencial para a estabilidade emocional do alumnado
e para garantir o dereito universal a educacion en
situaciéns tan duras como a pandemia da COVID-19.

A elaboracién dun Estatuto galego da funcion
publica galega é algo tan demandado como
necesario. A restitucion dos dereitos laborais

e salariais recurtados nos ultimos anos, o
restabelecemento da aplicacion do acordo asinado
no ano 2007 entre a Consellaria e as organizacions
sindicais, que estabelece os criterios para fixar

os cadros de persoal dos centros que imparten
ensinanzas de infantil e/ou primaria e o horario

do profesorado destes niveis e a negociacion de
cadros de persoal minimos en todos os centros de
secundaria que evite o actual sistema de cupos

do corpo de profesorado son outras tres cuestions
irrenunciables que deberian ser negociadas na Mesa
Sectorial Docente.

Ademais desde o goberno galego débese presionar
ao goberno do Estado para facilitar e gratificar a
xubilacidn anticipada do profesorado que tefia
feitos 0s 60 anos de idade e 25 anos de servizo, ou
35 anos de servizo independentemente da idade,
coa finalidade de facilitar a incorporacion de novo
persoal ao ensino e crear emprego. No ambito
galego negociarase ademais a reducién do horario
lectivo para o profesorado maior de 55 anos. E
preciso tamén o compromiso da administracion
galega de convocar ofertas amplas de emprego e
suprimir as taxas de reposicion para dar resposta
as necesidades dos centros, facilitar a atencion

a diversidade e rematar coa precariedade e a
temporalidade do profesorado.

No capitulo de formacion garantirase a formacion
continua de todo o profesorado de forma gratuita
e en horario laboral. Asi mesmo, promoverase a
normalizacion e a galeguizacion do ensino que tera
como obxecto capacitar plenamente o profesorado
para impartir a sia materia en galego e conseguir
actitudes favorabeis ao ensino no noso idioma.
Desde o sindicato consideramos urxente derrogar
o Decreto de Plurilingtiismo e elaborar unha nova
norma que contemple o ensino totalmente en
galego para conseguir a sta plena competencia e
normalizacion, asi como a fixacion duns curriculos
inseridos na nosa realidade nacional, histérica,
cultural, social e econémica.

DESENVOLVEMENTO DA LEI

da Lei

Curso 2021/22

Coa entrada en vigor

Direccion.

Seleccion de direccion.

Admision de alumnado.

Participacion e competencias do Consello Escolar, Claustro e

Autonomia dos centros docentes.

Avaliacion e condicions de promocion.

Condicidns de titulacion na ESO, nos ciclos formativos de grao
basico e no bacharelato.

Titulacion das ensinanzas profesionais de musica e danza

Condicions de acceso as diferentes ensinanzas.

Curso 2022/23

Curso 2023/24

Modificacion do curriculo, organizacion e obxectivos de 1°,3° e 5° de
primaria, 1° e 3° de secundaria, 1° de bacharelato, 1° curso do ciclo
formativo de grao basico.

Modificacion do curriculo, organizacion e obxectivos de 2°, 4° e 6°
de primaria, 2° e 4° de secundaria, 2° de bacharelato e 2° curso do
ciclo formativo de grao basico.

As avaliacions de diagnéstico.

As modificacions relativas ao acceso e admision a universidade.

OS NOSOS LOCAIS

SANTIAGO (Local Nacional)
Rua Miguel Ferro Caaveiro 10
15706 Santiago de Compostela
© 98157 68 00/ Fax 981 575 839

A CORUNA

Rua Alfonso Molina s/n

15007 A Coruna

© 981169 810 / Fax 981291 735

BAIXO MINO

Praza da Guia 3, Baixo

36780 A Guarda

© 986 610 465 / Fax 986 610 465

MORRAZO

Rua Atranco 19a, Entrechan 1
36947 Cangas

© 986 302 987 / Fax 986 302 987

FERROL

Rua Eduardo Pondal 41-43
15403 Ferrol

® 981358 750 / Fax 981 358 760

LUGO

Ronda da Muralla 58, Baixo
27003 Lugo

® 982 245 023 / Fax 982 2453 891

OURENSE

Parque de San Lazaro 12, 4°
32003 Ourense

© 988238 350 / Fax 988 222 855

PONTEVEDRA

Rua Pasanteria 1, 2° Esquerda
36002 Pontevedra

® 986 861513 / Fax 986 855 050

A MARINA

Avenida de Galicia 20, 1°

27700 Ribadeo

© 982129 593 / Fax 982 129 593

VAL DE MONTERREI

Rua Pedro Gonzalez 5, 1°
32600 Verin

© 988 412 345 / Fax 986 411 013

VIGO

Rua Gregorio Espino 47, Baixo
36205 Vigo

© 986 827 935 / Fax 986 262 844

SALNES

Rua Alexandre Béveda 2, 2°
36600 Vilagarcia

® 986 505 323 / Fax 986 505 323



